
SOALAN NO: 7 

PEMBERITAHUAN PERTANYAAN DEWAN RAKYAT 

PERTANYAAN: LISAN 

DARIPADA: Y.B. DATUK HAJI SHABUDIN BIN YAHAYA 

TARIKH: 12 JUN 2014 

SO ALAN: 

Datuk Haji Shabudin bin Yahaya [ Tasek Gelugor ] minta 
MENTERI SUMBER MANUSIA menyatakan perancangan Kerajaan 
bagi mengurangkan kebergantungan kepada pembantu rumah 
warga asing di negara ini dan adakah Kerajaan bercadang untuk 
mewujudkan pusat latihan pembantu rumah sendiri sebagai 
persediaan menjadikan pembantu rumah rakyat tempatan yang 
diiktiraf dalam sektor pekerjaan di negara ini. 

PR-1322-L62897 

JAWAPAN: 

Tuan Yang di-Pertua, 

1. Bagi mengurangkan kebergantungan kepada pembantu rumah 

asing, Kementerian Sumber Manusia (KSM) telah merancang 

beberapa pendekatan seperti berikut : 

i. Sedang mengkaji konsep beyond maid; 

ii. Menggalakkan pihak majikan menubuhkan Pusat Asuhan 

Kanak-kanak (PAKK) sama ada di tempat kerja ataupun 

kawasan perumahan I komuniti; 

iii. Menggalakkan rakyat tempatan menceburi pekerjaan ini 

dengan cara menjenamakan semula (rebranding); 

iv. Memperkenalkan program-program promosi ke arah 

waktu kerja yang fleksibel seperti membenarkan pekerja 

untuk melaksanakan kerja di rumah (Homeworking) dan 

Peraturan-Peraturan Kerja (Pekerja Separa Masa) 2010 

2. KSM telah membuat kajian tentang keperluan bidang-bidang 

tugas berkaitan dengan pekerja domestik yang diperlukan di negara 

ini. KSM juga telah menjalankan kajian mengenai minat rakyat 

tempatan untuk menceburi bidang pekerjaan tersebut. 

3. Kementerian Sumber Manusia menggalakkan mana-mana 

pihak menubuhkan pusat latihan pembantu rumah. Dalam usaha ini, 

KSM melalui Jabatan Pembangunan Kemahiran telah mewujudkan 

National Occupational Skills Standard (NOSS) Pembantu Rumah. 

